
TIMAU A GWAITH TÎM – ADEILADU TÎM DYSGU 

Hoffech chi wybod rhagor am dimau ac adolygu’ch arfer o weithio mewn tîm?     
Mae gwahanol fathau o dîm mewn gwahanol sefydliadau:
· Timau sefydliadol – fel arfer ‘tîm uwch reolwyr’, sydd wedi dod at ei gilydd oherwydd eu bod yn cyfrannu at amcanion cyffredinol
· Tîm gwaith – hunangynhaliol a pharhaol, sy’n cynhyrchu canlyniadau
· Tîm prosiect – sydd wedi dod at ei gilydd i gwblhau tasg.  Diddymir y tîm ar ôl cwblhau’r dasg
· Timau ad hoc – wedi’i sefydlu i fynd i’r afael â phroblem.  Timau dros dro sy’n gweithredu fel tasglu.
Gall unrhyw un o’r rhain fod yn dîm dysgu.  Mae timau dysgu’n creu cydbwysedd rhwng cyflawni tasg a neilltuo amser i fyfyrio ar brofiadau gwaith a hyrwyddo dysgu unigol a dysgu ar y cyd.
Mae gan dimau (pan fyddant yn gweithio’n dda) ...

· pwrpas cytûn
· gwerthoedd cyffredin
· eglurder ynghylch rolau unigol, rolau sy’n addas iddynt
· parch at ei gilydd a theyrngarwch i’r tîm
· ffordd gydnabyddedig o gydweithio a phrosesau ar ei gyfer
· cymysgedd o wahanol rinweddau a sgiliau
· clod cyffredin ar gyfer llwyddiant a chyfrifoldeb am broblemau
· parodrwydd i roi sylw i wahaniaethau a datrys gwrthdaro yn hytrach na’i gladdu
· ymrwymiad ar y cyd a phersonol i’r tîm
· ymddiriedaeth a hyder i oresgyn rhwystrau
· cymorth yr uwch reolwyr.  Dylent hwy:

· gredu y bydd gwaith tîm da yn gwneud cyfraniad arwyddocaol
· dirprwyo awdurdod i dimau
· rhoi cyfle i dimau reoli eu hunain.

Cynghorion i dimau o’r cynllun peilot
Dyma rai o’r pethau oedd wedi gweithio’n dda i arweinwyr tîm wrth dreialu’r Cynllun Annog Addysg.  Efallai y byddant o gymorth i chi wrth greu tîm dysgu.

(
· Sicrhewch ei fod yn wahanol i ddulliau gweithio arferol eich sefydliad
· Dylech gynnwys trawstoriad annisgwyl o bobl
· Cysylltwch â phobl yn unigol
· Byddwch yn glir ynghylch y nodau, hyd oes, faint o waith sydd i’w wneud a’r canlyniadau a fwriedir
· Ysbrydolwch aelodau tîm drwy glywed am eu gweledigaeth ar gyfer dysgu, a rhannu’ch gweledigaeth chi â hwy
· Canolbwyntiwch ar y dasg dan sylw a hefyd ar eich hunan ac aelodau tîm eraill fel dysgwyr.  Rhannwch eich profiadau dysgu mwyaf grymus ymhlith y tîm?  Ychwanegwch at y rhain.  Gwnewch yn siŵr bod dysgu’n parhau, hyd yn oed dan bwysau i gwblhau gwneud pethau
· Sicrhewch bod y gwaith yn hwyliog
· Gwobrwywch y tîm a’i dretio
· Rhowch dasgau/cyfrifoldebau i bob aelod tîm
· Defnyddiwch rwydweithio ac e-byst rhwng cyfarfodydd i ennyn diddordeb pobl
· Sicrhewch fod y tîm yn weladwy i bobl eraill yn eich sefydliad (e.e. mewnrwyd, cyflwyniadau)

· Os oes angen i chi gwrdd, gwnewch hyn mewn lleoliad gwahanol ac anffurfiol e.e. dros ginio
· Dylech ystyried ymgorffori gweithgareddau eraill yn ogystal â/yn lle cyfarfodydd, e.e. 
· Adrodd am enghreifftiau o arloesedd ac arferion da
· Deialog am themâu allweddol
· Ymweld â safleoedd a gwasanaethau eraill gyda phwrpasau penodol, adrodd yn ôl ar eich dysgu a sut y gallai gyfrannu at wella gwasanaethau yn eich sefydliad
· Ymholiadau cydweithrediadol a datrys problemau mewn meysydd lle mae perfformiad yn annigonol
· Gwahodd rhywun o’r tu allan i herio’ch meddwl
· Dathlu!

· Gwnewch adolygiadau wrth i chi fynd ymlaen, yn ddelfrydol ar ddiwedd bob cyfarfod neu sesiwn tîm
· Beth yw ein llwyddiannau a’n methiannau, o ran canlyniadau?

· Sut rydym wedi datblygu ein gwaith tîm ers ein sesiwn ddiwethaf?  Ble rydym wedi gwella?  Ble rydym wedi methu/ddim wedi gwella?

· Pa newidiadau sydd eu hangen i wella’n heffeithiolrwydd ymhellach?

· Beth fydd y prif heriau a gwendidau fydd yn ein hwynebu fel tîm dros y 6 – 12 mis nesaf?

